
Ina finamira cuminaivla.
Sina Gubler-Möhr, viticultura a Maiavilla – success grazia a la BCG.

Crescher cuminaivlamain.  www.gkb.ch/kmu

Quest onn cumenza Sina Gubler-Möhr sia carriera sco interprendidra en il manaschi da viticultura da ses
geniturs Möhr-Niggli Weine. La tecnologa da bavrondas diplomada vegn a manar l’interpresa ensemen
cun ses bab en ina cuminanza da generaziuns. Sco pli impurtanta partenaria dals manaschis pitschens
e mesauns grischuns accumpogna la BCG var dus terzs da las interpresas domiciliadas en il chantun –
savens gia davent da la fundaziun. Tge istorgia da success scrivais Vus? Nus creain cuminaivlamain las
basas per in partenadi fidà durant blers onns.

La giuvna pbd grischuna –
l’amprema giuvna pbd da la Svizra
La JBDPeegnapartida constructiva ed
orientadaved’igl futur, cha represchen-
ta igl interess digls giuvens agl champ
burgais. La prioritad meta la partida
segls sujets scolaziun, ambient ed
energia. Cun nosa atgna glischta an las
elecziuns naziunalas lainsa nus radir aint
nossas ideias frestgas an la politica Svizra.

Tgi e la JBDP?
An la parmavera digl onn 2010 e vagni
fundo l’amprema JBDP da la Svizra. Per
promover igl stgomi d’ideas trainter giu-
ven ed vegl e vagnia decido chamintga cu-
member da la JBDP e ear cumember da

la regiunala pbd.
Cun quella inte-
graziun digls
giuvens vean su-
stenia la collavu-
raziun. Quai ve-
an da nosa vart

fetg stimo. Vinavant egl per nus impur-
tant, cha nossa politica chatta accoglien-
tscha tiar egna lada squadra da giuvens.
Perquai statan per nus igls temas scola-
ziun, ambient ed energia agl center.
Quests temas vignan agl futur surtut ear
a occupar igls giuvens, ear quels digl Gri-
schun. Egna animaziun an la scolaziun e

la furmaziun gista par stgalim digls ma-
gisters. Naua cha nus represchentain par
exempel igl meni, cha egna scolasta da
scoleta stuess pletoscht amprender la rela-
ziun tiar igls unfants ad betgame la teoria.
Anavant metainsa nus aint, cha tut igls
unfants an la madema pussevladad da vi-
sitar egna scola. An dumondas tiar l’am-
bient e la JBDP da l’opiniun ch’igl e da
proteger significativ l’ambient. Quai stu-
ess easser agl interess da l’antiera popula-
ziun grischuna, cun quai cha nign po re-
parar egn ambient destrui. Dad egna vart
e quai impurtant pigl tourissem, cun quai
ch’igl Grischun stuess tegnair lur beala
cuntrada par restar atractiv. Da l’otra vart
stuessen la protecziun da l’ambient e la
promoziun da l’economia easser an egna
balantscha significativa. Per puder cun-
tanscher quai stonigns pratitgar par re-
giùn adattada protecziun da l’ambient e
promoziun da l’economia. Igl Grischun,
sco impurtanta plazza d’energia da la Sviz-
ra, stuess utilitar e sustegnair lur potenzial
agl sectur da l’energia qu’igl po renovar.
Egna sortida controlada orda l’energia
atomica, considerainsa sco significativ.
Mo ins sto ponderar cha egna sortida e
betgapussevel senza egna alternativa equi-
valenta. Giuvna pbd dal Grischun

Candidatas e candidats dalla pbd giuvna dal Grischun. Da san. Leandro Buchmann, Fa-
bian Obrist,, Luca Bornhauser, Franco Membrini e Romina Beeli. MAD

Stefan Engler e Martin Schmid
Na ils emprims cussegliers guvernativs grischuns a Berna

DA GIUSEP CAPAUL

Stefan Engler, Surava, anteriur cusse-
glier guvernativ dal Grischun, è vegnì
nominà cun ina «standing ovation» da
la Partida cristiandemocratica (pcd)
dalGrischunscocandidat e successur
da Theo Maissen, Sevgein, per il cus-
segl dals chantuns.Da cuminanza cun
l’actual cusseglier guvernativ e president
da la regenza,Martin Schmid, da Spleia,
vegnan els dus, or dal Grischun central,
a furmar en l’avegnir in team fitg ferm e
cumpetent per il Grischun a Berna.
Fertant che cun a. cuss. guv. Stefan

Engler succeda in cristiandemocrat sin in
da la medema partida, datti cun cuss.
guv. Martin Schmid – suenter 76 onns –
per l’emprima giada puspè in repre-
schentant da la Partida liberala grischuna
– suenter ina lunga retscha dad anteriurs
democrats e pli tard populars en la
chombra pitschna a Berna. Lur tscherna
è bain pli che segira e stat perquai era bra-
vamain en la sumbriva da l’elecziun en il
cussegl naziunal.

Fin 1979 cusseglier guvernativ
e parlamentari federal enina

Stefan Engler n’è per dabler betg l’em-
prim anteriur cusseglier guvernativ dal
Grischun per Berna en il parlament fe-
deral. Fin 1979 èsi numnadamain stà
pussaivel ch’in cusseglier guvernativ pu-

deva esser il medem mument era parla-
mentari federal (cusseglier naziunal u
dals chantuns). Lez onn ha il suveran gri-
schun votà cun 22 796:9811 vuschs cle-
ramain per la incumpatibilitad (nuncol-
liaziun) d’inmandat guvernativ cun il fe-
deral. Il davos cusseglier guvernativ,

ch’era il medem mument tant en la re-
genza sco a Berna è stà il liberal Jakob
Schutz (1969–1978 cusseglier guverna-
tiv, 1975–1979 en il cussegl naziunal).
Dapi la fundaziun da la odierna pcd

grischuna (1903) ha quella tramess –
senza interrupziun – in dals ses en il cus-

segl dals chantuns. En tut èn quai stads
en pli che 100 onns namain che nov cus-
segliers dals stans cristiandemocrats, en
lamedia piamintgin durant 12 onns.Da
quels han sis da nov appartegnì avant u
durant lur temp a Berna a la regenza.
Dus da quels nov cussegliers dals stans

cristiandemocrats derivavan dal Gri-
schun central: Franz Peterelli, da Savo-
gnin, e Friedrich Brügger, da Curvalda,
Franz Peterelli è stà il sulet Surmiran dapi
1903 en il cussegl dals chantuns. Oma-
dus eran, avant ch’ir a Berna, en la regen-
za. Dal Plaun eran medemamain dus
cussegliers dals stans: Gieri Willi e Giu-
sep Vieli, anteriurs commembers da la
regenza. Dals tschintg cussegliers dals
chantuns ord la Surselva han dus appar-
tegnì a la regenza. Fertant che Gion
Darms è i a Berna suenter ses temp en la
regenza, ha Gion Giusep Huonder ap-
partegnì a la regenza (1927–1935) ed il
medem mument er al cussegl dals chan-
tuns (1930–1935) – fin sia mort en uffi-
zi. Il davos cristiandemocrat ch’era tant
commember da la regenza sco dal cussegl
naziunal è stà Ettore Tenchio (1947–
1971 en il cussegl naziunal e 1950–1959
en la regenza).
Appartegnientscha simultana d’in

cusseglier guvernativ grischun al pöarla-
ment federal è stà fin 1979 plitost la regla
che l’excepziun. Che tants anteriurs re-
gents dal Grischun han fatg suverana-
main il pass da la chasa grischa en la chasa
federala è in zunt bun omen per ils dus
candidats d’uonn: Stefan Engler e Mar-
tin Schmid. Esser stà, u esser en la regen-
za, è numnadamain – tenor experien-
tscha – anc oz ina referenza e recuman-
daziun electorala prest absoluta.

Ils dus sulets candidats per il cussegl dals chantuns: Stefan Engler (pcd) (dretg) e Martin Schmid (pld). LQ

